
Imm.  01  Oqaluuserisassat akuersissutigineqarneri  

 

  Aningaasaqarnermut tunngasut 

 

Immi. 3.1 Teknikkeqarnermut Avatangiisinullu ataatsimiititaliamut februaarimut 

aningaasaqarnermut nalunaarusiaq – Ingerlatsinermi sanaartornermilu 

suliat 

  Tamalaat  
 

Imm. 8.1 Tamalaat 
 

 

 

 

 

Ataatsimiinneq videokonference atorlugu ingerlanneqassaq nal. 08.30 

 

 

 

Inuit Ataqatigiit  

 

Nivi Heilmann Efraimsen 

 

Siumut 

 

Gideon Lyberth 

Aqqalu Skifte 

Barnabas Larsen 

 

Nalunaaruteqaratik peqataanngitsut: 

 

Naleraq  

 

Karl Lyberth 

 

Imm. 01 Oqaluuserisassat akuerineqarneri 

 

Aalajangiineq 

 

Oqaluuserisassat akuersissutigineqarput 

  



Teknikkeqarnermut ataatsimiititaliap ileqquusumik ataatsimiinnerani imaqarniliaq 02 ulloq 13. marts 

2025 

 

2 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

Imm. 3.1 Teknikkeqarnermut Avatangiisinullu ataatsimiititaliamut februaarimut 

aningaasaqarnermut nalunaarusiaq – Ingerlatsinermi sanaartornermilu suliat 

Journalnr. 06.01.02 

 

2025-mi februaarimut aningaasaqarnermut nalunaarusiaq 05-03-2025 tungaanut 

atuiffilersuilluni naatsorsugaavoq. Anillatsinnera 05-03-2025-meersuuvoq. 

 

Ingerlatsinermut akissarsianullu kisitsisit pingaarnerit 
Teknikkeqarnermut Avatangiisinullu immikkoortortami ingerlatsinermut immikkoortortaq 

130,63 procentinik aningaasanngorlugu 16,80 mio. koruuninik atuinermik takutitsivoq. 

Atuivallaarneq ESANI-mut ingerlatsinermik isumaqatigiissummik 2,2 mio. koruunimik 

akiliinermik peqquteqarpoq. Missingersuutit kommunalbestyrelsimit ulloq 27. februar 2025 

akuerineqarput piffissarlu qaninnermi piaartumik ikineqassallutik. 

 

Ingerlatsinermut immikkoortumut akiligassiissutit suli akilerneqanngitsut 2,0 mio. koruuninik 

annertussuseqarput. 

 

 

Akissarsianut aningaasartuutit: 
Akissarsianut atuineq atuinermik procentimik 111 procentimik takussutissiivoq. Sisimiuni 

ukioq kingullermut sanilliullugu aputeqarluarnera pissutaalluni akunnerpaaluit 

aputaajaanermut atorneqarput. Ukioq mannalu aputeqarluarnera pissutaalluni 

Majuartaateqarfik ammajaarnikuuvoq, tamannalu akissarsiaqartitsinermut atuiffiuneruvoq. 

Sanaartornermik ingerlatsinerit 
Sanaartornermut missingersuutaasuniit 05-3-2025-mi 5,8 mio. koruuninik atuisoqarnikuuvoq. 

 

Sisimiunut tunngatillugu 2024-mi februaarimi sanaartornermik atortulersuutinullu suliat 

angisuut killiffii tassaapput: 

- Timersortarfik tamatigoortoq Sarfannguit – illu matuneqarpoq, sanaartornermi 

kiassaatersuisoqareerpoq, qilaaq oqorsaaserneqarpoq, qilaavata 

iikkersorneqarnera ingerlavoq. 

- Kunuuteralaap Aqqutaani nutaanik kuuffissualersuinerit naammassineqarput. 

Jaakunnguup Aqqutaata kitaatungaa ingerlalereernikuuvoq. Ukiumut suliaq 

unitsinneqarallarpoq. Silap kissakkiartornerani assaaneq aallartippoq. 

- ATV-nut aqqut - ukiuunerani uninngavoq: Aallartisaalluni ataatsimiinnerit martsimi 

ingerlanneqassapput 

- Sisimiut - Kangerlussuaq aqqusinermik sioraasumik pilersaarusiornermut 

pilersaarutitut siunnersuut ingerlanneqarpoq. Suliaq august 2025 

nangeqqinneqassaaq. 

- Siusinnerusukkut ilinniartut inaanni / Misi-p allaffiani B-904-mi meeqqanut 

inuusuttunullu ulloq unnuarlu paaqqinnittarfik, illup iluani atortunik isaterineq 

naammassineqangajalerpoq, allilerneqarnissaanut toqqavia ingerlavoq 

- Arsaattarfik, minihallip eqqaani arsaattarfittut atugassamik siunnersuut 

akuerineqanngilaq. Inissisimaffissaq nutaaq nassaarineqartariaqarpoq. Georadar-

atorlugu arsaattarfimmik uuttuineq aasaru ingerlanneqassaaq. 

- Majuartaateqarfissamut nutaamut siunnersuutitut atugassaq suliarineqarpoq. 

- Berthelsenip Aqqutaani nutaanik kuuffissualersuinerit aasaq neqeroorutigineqarput, 

suliariumannittussarsiuussineq ingerlanneqareerpoq. Suliarinnittussanik 

isumaqatigiissut atsiorneqareerpoq, suliassaq 2024-mi oktobarimi aallartinneqarpoq. 

- Itillimi Illorput 2100 katersortarfinngortillugu allanngortiterneqarnera, sanasut 

naammassillutik nalunaaruteqarnikuupput, novembarip naanerani innaallagissat 

aqqutaannik suliassat suliarineqassapput. 

Maniitsumi 2025-mi februaarimi sanaartukkanut atortulersuutinullu annertunerusunut 

tullinnguuttunut killiffik: 

- Immikkoortumi inuussutissarsiorfeqarfimmi sanaartorfissagissaaneq (Immikkoortumi 

inuussutissarsiorfeqarfimmut aqqut Atortulersuutit ilanngullugit) suliniutigineqarpoq, 

suliamulli missiliuuteqarfiusut missingersuutinit qaffasinnerujussuupput. 

- Sarfat-nut aqqusiorneq, aqqutip sinnera suliassanngortinneqassaaq 25-p aasaani 

suliariumannittussarsiuunneqassalluni. 

- Kuuffissualersuinermik immikkoortoq 3 aamma 4 aallartinneqarput. 

- Atuarfik Kilaaseeqqap nutarsarneqarnera allilerneqarneralu, immikkoortoq 1 

sapaatip akunnera 10-mi isaterneqassaaq. 

- Bussinut garagemik nutaamik sanaartorneq aallartinneqareerpoq. Toqqavik 

kuineqareerpoq immersuinissarlu ingerlanneqareerluni. Iikkersuineq 

ingerlanneqarpoq. 

- Atuarfik Kilaaseeqqamik alliliineq nutarsaanerlu upernaaq neqeroorutigineqarpoq. 

Neqeroorummik tigusisoqarnikuuvoq, ajoraluartumilli isumaqatigiissummik 

atsiortoqarnikuunngilaq. Suliaqartinniakkat ilisimatereerlugit neqerooruteqartitsineq 

martsip naanerani tiguneqassaaq. 

 

Sumiiffinni marluusuni illuutit nutarterneqarnissaannut, sunngiffimmi silami 

sammisassaqartitsinermut, aalisartut piniartullu atugaannik pitsanngorsaanissamut kiisalu 

avatangiisinik pitsanngorsaanissamut sulinissamut aningaasat atugassiissutit atorlugit 

ingerlaavartumik sanaartornermik suliat ingerlanneqarput. 

 

 

Innersuussut 

Teknikkeqarnermut Avatangiisinullu immikkoortortap Teknikkeqarnermut 

ataatsimiititaliamut innersuussutigaa: 

 

 Teknikkeqarnermut, Pilersuinermut Sanaartornermullu 2025-mi februaarimut 

qaammammut nalunaarusiaq akuersissutigineqassasoq. 

 

Aalajangiineq 

 

Akuersissutigineqarpoq 

Imm. 3.2 Ingerlatsiviup naatsorsuutai 2024 – Teknikkeqarnermut ataatsimiititaliaq 

Journalnr. 06.03.01 

 

Tunuliaqutaq 

Immikkoortortaqarfiit ataasiakkaat namminneq immikkoortortaminnut naatsorsuutinik 

akisussaaffeqarput aammalu naatsorsuutit inerneri oqaaseqaatillu nammineq 

ataatsimiititaliarisamut, uani Teknikkeqarnermut ataatsimiititaliamut 

saqqummiunneqartussaapput. 

 

2024-mut Teknikkeqarnermut ataatsimiititaliamut Naatsorsuutinut nalunaarusiamik 

suliaqartoqarnikuuvoq (ilanngussaq 1), suliami saqqummiussami matumani inernera 

tamakkiisoq saqqummiunneqarluni. 

 

Maleruagassatigut tunngavigisaq: 

- Kommunit Namminersorlutillu Oqartussat missingersuutaat naatsorsuutaallu pillugit 

Inatsisartut Inatsisaat nr. 26, 28. november 2016-imeersoq 

- Kommunit Namminersorlutillu Oqartussat missingersuutaat naatsorsuutaallu pillugit 

Inatsisartut inatsisaata allanngortinneqarnissaa pillugu Inatsisartut inatsisaat nr. 13, 1. 

december 2021-meersoq, Kommunit Namminersorlutillu Oqartussat naatsorsuutaat 

pillugit Namminersorlutik Oqartussat nalunaarutaat nr. 6, 20. januar 2022-meersoq. 

 

Pissutsit atuuttut 

Naatsorsuinerit inernerisa takutippaat, 2024-mi ingerlatsinermi naatsorsuutit 71,8 mio. 

koruuninik annertussusseqartut, tassa imaappoq missingersuutaasunut sanilliullugu 9,7 

mio. koruuninik atuinikinnerusoqartoq. 

Ingerlatsinermut missingersuutaasoq, suliniummut aningaasaliissutit 

immikkoortinneqartut 75,5 mio. koruuniusut, ingerlatsinermut naatsorsuutit 71,8 mio. 

koruuninik annertussuseqarput, imaappoq ukiup siulianut sanilliullugu 2,5 mio. 

koruuninik appasinneruvoq. 

2024-mi ukiup ingerlanerani 2,76 mio. koruuninik qaffanneqarnikuusunik 

ataatsimiititaliaq 78,8 mio. koruuninik missingersuuteqaqqaarnikuuvoq. 2024-mi 

tulliuttut ilassutitut aningaasaliissutigineqarnikuupput 

- Pilersaarusiornermut immikkoortortami sulisut amerlassusiligaanerinut 

akissarsiaqartitsinermut ilassutitut aningaasaliissut 427 t.koruunit. 

- Ukiup siulianit suliniutinut aningaasaliissutaanikunit 2,3 mio. koruuninik nuutsineq. 

Nalinginnaasumik atuinermut missingersuutit naleqqussarniarlugit ataatsimiititaliap 

akisussaaffiita iluini nuutsinernik ingerlatsisoqarpoq. 

Eqitsit Teknikkeqarnermut ataatsimiititaliamut aningaasaqarnikkut takussutissiaq 1 

 
 

Sanaartorneq 

Sanaartornermut naatsorsuutit 93,2 mio. koruuninik annertussuseqarput, atuineq 

missingersuutinik iluarsiissutitallit 2024-mi 288 mio. koruuniupput. 

 

Sisimiuni kommunip illuutaanik nutarsaanermut 10 mio. koruuninik kiisalu Maniitsumi 4 mio. 

koruuninik atuisoqarpoq. 

Illunik nutarsaanernut, Sunngiffimmi silami atortorissaarutinut, Avatangiisinillu tapiissutinut 

ukiumut aningaasaliiffigineqartartunut atunngitsuukkanut nuutsinissaq 

qinnuteqaatigineqanngilaq, ukiumoortumik ingerlatsinermut 

aningaasaliissutaanerorpasimmata aammalu Ingerlatsinermut immikkoortortamit 

Sunngiffimmilu immikkoortortamit ingerlanneqartuullutik. Suliniutinut naammassisanut 

inaarutaasumillu akileriikkanut aningaasanik atunngitsuukkanik nuutsisoqarnissaanik 

qinnuteqartoqanngilaq. 

Illumik atuilernerup ukiup ataatsip kingorna sanaartornermut naatsorsuutini immikkoortuni 

sanaartugassatut suliassat tamarmik immikkut naatsorsorneqartarput. 

2018-2024-p akornani sanaartornermut sulianut sisamaasunut sanaartornermut 

naatsorsuutinik sulaiqartoqarpoq. Sanaartukkanut sisamanut katinnera kommunip 

aningaasaliissutaata katinneranut 3 procentimik annertussuseqarluni, kommunimut 3.2 

mio. koruuninik atuinikiffiuvoq. 

 

Atuilluartuunissakkut kingunerisinnaasai 

Kingunissaqanngilaq 

 

Aningaasaqarnikkut allaffissornikkullu kingunerisinnaasai  

Suliniutinut aningaasaliissutit peerneqareerpata ingerlatsinermi naatsorsuutit 3,3 mio. 

koruuninik atuinikinneruffiupput, tassa imaappoq missingersuutinut sanilliullugu 3,48 

procentinik annertussuseqartut. Eqqagassalerinermut pooqattat, 

eqqagassalerinermut/anartarfilerinermut akiligassat kiisalu avataanik asfaltilerinermit 

isertitat qaffariaateqarneran atuikinnermut pingaarnertut pissutaapput. 

 

Tamatuma saniatigut suliniummut aningaasaliissutit ataanni ingerlatsinermut 

aningaasartuutinik naatsorsuutinut ikkussisoqarnikuunngilaq, tamannalu 5,9 mio. koruuninik 

atuinikiffiulluni. Suliniummut aningaasaliissutinut atatillugu aningaasartuutit sanaartornerup 

ataanut naatsorsuunikut ikkunneqarnikuupput. 

 

OPR Budget OMP TB Budget 2024 Forbrug 2024 Budgetafvigelse Forbrug 2023

03  Udvikling og uddannelse -280.929 

04  Erhvervsudvikling 20.222.651 0 -6.281.143 13.941.508 9.702.662 -4.238.846 12.278.920

05  Sociale formål 20.000 20.000 10.000

07  Teknik, miljø og plan 303.862 -44.128 259.734 445.346 185.612 -484.538 

08  Fritid, kultur og religion 319.257 -50.000 269.257 126.243 -143.014 216.552

09  Infrastruktur 20.317.649 -777.665 19.539.984 20.499.439 959.455 16.292.163

10  Forsyning 14.668.811 7.689.541 22.358.352 18.536.787 -3.821.565 20.251.794

11  Beredskab og kriminalforsorg 11.371.132 -250.000 11.121.132 10.128.803 -992.329 13.913.094

16  Administration 11.643.683 2.480.000 14.123.683 12.439.110 -1.684.573 12.582.387

Teknikudvalget I Alt 78.847.045 0 2.766.605 81.613.650 71.898.391 -9.715.259 74.779.442

Allaffeqarfiup naliliinera 

Allaffeqarfiup nalilerpaa, missingersuutit iluarsiiffigineqartut taamaalillutik atuinerpianut 

naapertuutinneqartut, taamaaliornikkullu siunissami aningaasaqarneq 

aqunneqarluarnerulersinnaalluni. 

 

Innersuussut 

Teknikkeqarnermut ataatsimiititaliamit akuereqqullugu Teknikkeqarnermut Avatangiisinullu 

immikkoortortap innersussutigivaa 

 

- Teknikkeqarnermut ataatsimiititalimut 2024-mi ingerlatsinerup naatsorsuutigigallagai 

akuersissutigineqassasut 

 

Aalajangiineq 

 

Akuersissutigineqarpoq 

 

Ilanngussaq 

1. Teknikkeqarnermut ataatsimiititaliap nalunaarutaa - 2024-mut ukiumut naatsorsuutit 

 

 

 

 

 

 

Imm. 8.1 Tamalaat 

 

Barnabas Larsen 

Nunaqarfinni asfalterisarnermut tunngasunik apeqquteqarpoq, nunaqarfinni aqqusernit 

iluarsaanneqarnissaat pisariaqarmat. Maniitsumi Teknikkimut pisortamiik 

akissuteqarfigineqarpoq.  

 

Aqqalu Skifte 

Ataatsimiititaliami ilaasortat ataatsimiinnermi peqaanngitsut imaqarniliami kingumut 

iluarsaanneqarnissaai kissaatigivaa. 

 

Gideon Lyberth 

Illiniliuutit pillugit apeqquteqarpoq, ujakkaartartut illerngi akulikinnerusunik 

suliarineqartarnissaai kissaatigivaa. Maniitsumi Teknikkimut pisortamiik 

akissuteqarfigineqarpoq. 

 

Ataatsimiititaliami ilaasortat pisortanut qujassuteqarput sulilluarsimanerannut. 

 

Ataatsimiinneq naammassivoq nal.09.00 


